
সপ্তম পরিচ্ছেদ
চন্দ্ৰৰীপের রাজা রামচন্দ্র রায় তাহার রাজকক্ষে বসিয়া আছেন। স্বরটি অষ্টকোণ । কড়ি হইতে কাপড়ে মোড়া ঝাড় ঝুলিতেছে । দেয়ালের কুলঙ্গির মধ্যে একটাতে গণেশের ও বাকিগুলিতে শ্রীকৃষ্ণের নানা অবস্থার প্রতিমূর্তি স্থাপিত। সেগুলি বিখ্যাত কারিকর বটকৃষ্ণ কুম্ভকারের স্বহস্তে গঠিত । চারিদিকে চাদর পড়িয়াছে, মধ্যস্থলে জরিখচিত মছলন্দের গদি, তাহার উপর একটি রাজা ও একটা তাকিয়া । তাহার চারি কোণে জরির ঝালর । দেয়ালের চারিদিকে দেশী আয়না ঝুলানো, তাহাতে মুখ ঠিক দেখা যায় না। রাজার চারিদিকে যে-সকল মহুষ্য-আয়ন আছে, তাহাতেও তিনি মুখ ঠিক দেখিতে পান না, শরীরের পরিমাণ অত্যন্ত বড়ে দেখায়। রাজার বাম পাশ্বে এক প্রকাগু আলবোলা ও মন্ত্রী হরিশংকর । রাজার দক্ষিণে রমাই ভাড় ও চশমাপর সেনাপতি ফর্নগুিজ ।
রাজা বলিলেন, “ওহে রমাই।”
রমাই বলিল, “আজ্ঞা, মহারাজ ।”
রাজা হাসিয়া আকুল। মন্ত্রী রাজার অপেক্ষা অধিক হাগিলেন। ফর্মাণ্ডিজ হাততালি দিয়া হাসিয়া উঠিল । সস্তোষে রমাইয়ের চোখ মিটমিট করিতে লাগিল । রাজা ভাবেন, রমাইয়ের কথায় না হাসিলে অভ্যরসিকত। প্রকাশ পায় ; মন্ত্রী ভাবেন, রাজা হাসিলে হাস কর্তব্য ; ফর্নাণ্ডিজ ভাবে, অবশু হাসিবার কিছু আছে। তাহা ছাড়া, যে দুর্ভাগ্য রমাই ঠোঁট খুলিলে দৈবাৎ না হাসে, রমাই তাহাকে কাদাইয়া ছাড়ে । নহিলে রমাইয়ের মান্ধাতার সমবয়স্ক ঠাট্টাগুলি গুনিয়া অল্প লোকই আমোদে হাসে । তবে ভয়ে ও কর্তব্যজ্ঞানে সকলেরই বিষম হাসি পায়, রাজা হইতে আরম্ভ করিয়া দ্বারী পর্যন্ত ।
রাজা জিজ্ঞাসা করিলেন, “খবর কী হে ?”
রমাই ভাবিল রসিকতা করা আবশুক ।
"পরম্পরায় শুনা গেল সেনাপতি মহাশয়ের ঘরে চোর পড়িয়াছিল।”
সেনাপতি মহাশয় অধীর হইয়া উঠিলেন । তিনি বুঝিলেন একট পুরাতন গল্প তাহার উপর দিয়া চালাইবার চেষ্টা হইতেছে । তিনি রমাইয়ের রসিকতার ভয়ে যেমন কাতর, রমাই প্রতিবারে তেমনি তাহাকেই চাপিয়া ধরে । রাজার বড়োই আমোদ । ব্লমাই আসিলেই ফর্নাণ্ডিজকে ভাকিয়া পাঠান। রাজার জীবনে দুইটি

		 এই পাতা শেষ সম্পাদিত হয়েছে ১৭:১৬টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

